Yoni a Kedi Singena
Yoni Alaa Falan Kedi Singen

Naxan Sche
Kedi saxan nan xili saxi Yoni xun ma hali a Xinla
to mi sebexi e kui. Denkeleya yamaan singe ra

muxune nan a falaxi na kiini, a yi findi namunna
ra. A singen mi xibaru yo fixi en ma lan a sebe
muxun ma, a mon mi a falaxi a sebexi naxanye
ma. Kedini ito sebexi nen alogo a xaran muxune
xa e senbe so, e xa lu Alaa yamani, nanara e lu
xanuntenya kendeni. A mon sebexi alogo e xa
e makuya wule dinane ra naxanye yi Yesu a fe
Xibaru Fanini fuma.

Kitabun yireni ito foloni a sebe Xunna nan
yebama (1.1-4). A yi yamaan senbe so naxanye lan
e lu Ala nun a Muxu Sugandixin Yesu Xon, e nun
lanna xa lu e tagi. Nayi, e lan nen e yi muxune
sereyaan suxu naxanye Yesu to. Kitabun yireni

ito sebe muxuna a xaran muxune senbe soma a e
xa lu kenenni, bayo kenenna nan Ala ra. Na feen

ma, e lan nen e xanuntenyaan yamarin suxu (1.5-
2.17). Na xanbi ra, Kitabun sebe muxuna Yesu a
dinan matandi muxune nan ma fe falama en xa,
wule falan naxanye a falama a Marigin mi Yesu
ra (2.18-29). Na xanbi ra, a mon yi Alaa diine Kkii
kendenyita enna: E tinxinna, e mon e bode xanuxi
kii naxan yi (3.1-24). A yelin xanbini tantanna
nun pondin tagirase (4.1-6), Kitabun yireniito sebe
muxun mon yi Xete Xanuntenyana fe ma: Findi
fena Ala gbeen na, i xanuntenyaan liga, bayo Ala
nan xanuntenyaan na (4.7-21). A a falan napanma

denkeleyaan senben nan ma, a mon yi a Kitabun

fala xonne makenen (5.1-21). . _
Kitabun yireni ito denkeleyaan Kii yeteen nan yi-

tama. A denkeleya muxune xaxinla nan yighoma,
ayiemalie xete fe paxin foxora, a yi e senbe so Yesu
yi, e nun a Xxanuntenyana lan bonne ma.

Habadan nii rakisin falana fe

1 Siimaya falan naxan yi na nun xabu dununa
foloni, nxu bata na me, nxu yi a to, nxu yi a yigbe,
nxu bata nxu yiin din a ra, nxu na nan ma fe
ralima ¢ ma. 2 Na siimayaan bata mini kenenni,
nxu yi a to. Nxu na nan ma fe sere bama. Nxu
yi habadan nii rakisina fe rali ¢ ma naxan yi Fafe
Ala fema, naxan minixi kenenni nxu xa. 3 Nxu
naxan mexi, nxu yi a to, nxu na nan ma fe falama
¢ fan xa, alogo ¢ xa sa nxu fari ngaxakedenyani,

naxan Fafe Ala nun a Dii Xemena Yesu Alaa Muxu
Sugandixini. 4Nxu ito sebexi e ma nen alogo en ma

sewan xa defe.

Alanan kenennara

5 Nxu falan naxan mexi Yesu ra, nxu na nan
nalima ¢ ma fa fala kenenna nan Ala ra, dimi yo mi
ayi! 6Xaenna afala aen ngaxakedenyaan ligama
a tan xon ma, koni en sigan tima dimini, en bata
wulen fala na yi. Nondin mi en kewanle yi. 7Xa en
sigan ti kenenni alo a tan yeteen kenenni kii naxan
yi, en bata lu en bode xon ngaxakedenyani nayi,
Alaa diin Yesu wunla yi en saripan en yulubine

birin ma. o
8Xa en na a fala fa fala yulubi mi en ma, en bata

en yete mayenden nayi, nondi mi en xa nayi! 9Koni
Xa en na en ti en yulubin na, a tan lannayaan

nabama nen, a tinxin, a en mafeluma nen en
yulubine birin na, a yi en sarinan tinxintareyaan
birin ma. 10Xa en na a fala fa fala en mi yulubi
ligaxi, en bata Ala findi wule falan na nayi. Nayi,
a falan mi en yi mume!

2

Ala solona muxun nan Yesura

1IN ma diine, n ni ito sebema ¢ ma nen alogo ¢
nama yulubin liga. Koni xa muxuna nde yulubin
liga, Fafe Ala solona tiina en yii naxan findixi Alaa
Muxu Sugandixin Yesu ra, Tinxindena. 2 Amasoto
Yesu bata findi en yulubine xafari saraxan na.
En tan ghansanna mi a ra, koni en nun dununa
muxune birin.

3En na a kolonma ito nan xon a en bata Ala
kolon, xa en bata a yamarine suxu. 4 Naxan na

a fala, a naxa, “N bata Ala kolon” koni a mi a
yamarine suxi, wule falan nan na kanna ra, nondi
mi a tan yi. 5 Koni naxan Alaa falan suxuma,
Alaa xanuntenyaan kamalixi na kanni. En na a
kolonma na kii nin fa fala en na Ala yi: 8 Naxan na
a fala a a tan Ala nin, 5 na kanna xa sigan ti nen
alo Yesu.

Yamarinenena fe
7N xanuntenne, n mi yamari nenen xan sebema
¢ ma fo a fonna naxan yi ¢ yii xabu a foloni. Ya-
mari fonni ito, falan na a ra, € bata yi naxan me.
8 Anu, n yamari nenen sebema € ma, naxan pondin

makenenxi fata Yesu ra e nun ¢ tan.* Amasoto

* 2:8: A mato Yoni 13.34 kui.

dimin danguma. Nondin kenenna nan bata dege
folo.

9 Muxun naxan a falama a a tan kenenna nin,
koni a a ngaxakedenna ranaxuxi, na kanna mon
diminisingen. 19Naxan a ngaxakedenna xanuma,
na kanna kenenna nin. Muxu ratantan fere yo
mi na kanni. 1! Koni naxan a ngaxakedenna
ranaxuma, na kanna dimin nin, a sigan tima
dimin nin. A mi a sigaden kolon amasoto dimin
bata a yeen danxu.
12N ma diine,
nna a sebema e ma
fa fala € bata mafelu £ yulubine ra Yesu xinla fe ra.

13Fafane, n na a ssbema ¢ ma

fa fala naxan yi na xabu a foloni,
¢ bata na kolon.

Banxulanne, n na a ssbema ¢ ma
fa fala € bata Fe Naxin Kanna no.
14N ma diine, n na a sebema € ma
fa fala ¢ bata Fafe Ala kolon.
Fafane, n na a sebema ¢ ma

fa fala naxan yi na nun

xabu a foloni, € na kolon.
Banxulanne, n na a ssbema £ ma
fa fala, € senben gho.

Alaa falana ¢ yi,

¢ mon bata Fe Naxin Kanna no.

15 € nama dununa nun a yi seene xanu. Naxan
na dununa xanu, Fafe Alaa xanuntenyaan mi na
kanni. 16 Amasoto feen naxan birin dununa yi, alo
fati bendena kunfa naxine e nun yeen kunfama
seen naxanye xon e nun nafunla naxan muxun
wasoma ayi, ne mi fataxi Ala xan na, fo dununa.
17 Dununa nun a kunfane birin danguma nen.

Koninaxan Alasagoonligama, na kannalumanen
han habadan.

Yesu yaxune fe
18 N ma diine, waxati rapanna bata a li. €
bata yi a me nun fa fala Alaa Muxu Sugandixin

yaxun fama.f Nba, iki Alaa Muxu Sugandixin
yaxu wuyaxi bata mini kenenni. Nanara, en na a
kolonxi fa fala a waxati rapanna bata a li. 19 Na
muxune minixi en tan nan ye, koni en gheemiyie
ra, bayo xa en gbeen nan yi e ra nun e yiluma nen
en ye. Koni e bata keli en ye. Na nan a yitaxi fa fala
en ghee mi yi ne sese ra nun.

20Koni Sarinantoon bata a Niin nagodo e xun ma,
¢ birin a fe kolon. 21 N mi ito sebexi ¢ ma nayi fa
fala a e mi pondin kolon, koni bayo ¢ a kolon, e nun
wule yo mi kelixi nondini.

22 Wule falana nde ra? Naxan a falama, a naxa,
Alaa Muxu Sugandixin mi Yesu ra. Alaa Muxu
Sugandixin yaxun nan na ra. Na kanna bata a
me Alaa Diin nun Fafe Ala ra sanpa ma kedenni.
23 Bayo naxan yo na a me Alaa Diin na, Fafe Ala
fan mi na kanni. Naxan na a ti Alaa Diina fe ra,

Fafe Ala fan na kanni. _ _
24 € aliga ¢ yeren ma ¢ falan naxan me a singeni,

na xa lu € yi ken! Xa na liga, ¢ fan luma nen Dii
Xemen nun Fafe Ala yi. 25 Yesu yeteen bata en tuli
sa naxan na, habadan nii rakisin nan na ra.

26 N feni itoe sebexi ¢ ma muxune nan ma fe ra
naxanye kataxi e mayenden feen na. 27 € tan fan,

¢ Nii Saripanxin naxan sotoxi a ra, fannina e yie
mako mi fa xaranna ma sonon. A Nii Sarinanxina

T 2:18: A mato Tesaloniki Firinden 2.3-4 kui.

g xaranma nen feen birin ma. Na to findixi nondin
nan nawule minaxanyi,nayieluatanninaloae
xaranxi kii naxan yi.

28 N ma diine, iki, ¢ xa lu a tan yi, alogo a na mini
kenenni waxatin naxan yi, en yi lu xaxili ragidini,
alogo en nama yagi a yec ra a fa loxoni. 29Xa e a
kolon fa fala Yesu tinxin, € mon xa a kolon fa fala
muxun naxan tinxinyaan ligama, na bata bari Ala

yi.

3
Alaa Diine
1 A mato Fafe Ala xanuntenya sifa gheen naxan
fixi en ma ayia fala en ma a a diine. Na nan en na
yati! Na nan a ligaxi dununa mi en kolon amasoto
e mi Ala kolon. 2N xanuntenne, Alaa diine nan en
na iki, koni en sa findima naxan na, na munma
mini kenenni singen, koni en na a kolon fa fala a
Yesu na mini kenenni waxatin naxan yi, en ligama

nen alo a tan amasoto en na a toma nen alo a Kkii
naxan yi. 3 Muxu yo a yigin saxi Yesu yi, na a yete

rasaripanma nen alo Yesu sarinan kii naxan yi.
4Naxanyo yulubinligama, na bata sariyan kala.
Yulubin nan sariya kalan na. 5 Anu, ¢ a kolon fa
fala a Yesu bata mini kenenni alogo a xa en ma
yulubine xafari. Yulubi yo mi a tan yi. 6 Muxu
yo luma Yesu yi, na kanna mi luye yulubin lige.
Naxan luma yulubin lige, na mi Yesu toxi singen, a
mon munma a kolon. 7N ma diine, muxu yo nama
¢ mayenden. Naxan fe tinxinxin ligama, tinxin
muxun nan na ra alo Yesu tinxinxi kii naxan yi.
8 Naxan luma yulubin lige, na fataxi Yinna Manga
Setana nan na amasoto Yinna Manga Setana bata

yulubin liga xabu a foloni. Alaa Dii Xemen minixi
kenenni ito nan ma fe ra yati, a Yinna Manga
Setana wanle kala.

9 Naxan barixi Ala yi, na mi luye yulubin lige
amasoto Ala senben bata lu a tan yi, a mi noe luye
yulubin lige, bayo a barixi Ala nin. 10 Alaa Diine
nun Yinna Manga Setana a diine tagi rabaan na kii
nin. Naxan mi fe tinxinxin ligama na mi fataxi Ala
ra hanma naxan mi a ngaxakedenna xanuxi.

€ ¢ bode xanu

11 € falani ito nan mexi xabu a foloni, a en xa en
bode xanu. 12 En nama liga alo Kayini naxan yi
fataxi Fe Naxin Kanna ra, a a xunyen faxa. Kayini
a xunyen faxa nanfera? Amasoto a tan kewanle yi
naxu, koni a xunyen yi tinxin.

13 Ngaxakedenne, na nama findi ¢ terena feen
na, xa dununa muxune € ranaxu.

14 En tan a kolon, a en bata keli sayani, en
so nii rakisini bayo en bata en ngaxakedenne
xanu. Xanuntenyaan mi muxun naxan yi, na mon
sayani singen. 15 Muxun naxan a ngaxakedenna
ranaxuma, faxa tiin nan na kanna ra. € a kolon
fa fala habadan nii rakisin mi luxi faxa ti yo yi!
16 En xanuntenyaan kolonma ito nan xon ma fa

fala Yesu bata a niin fi en ma fe ra. En fan daxa en
yien niin fi en ngaxakedenne fe ra. 17Xa dununa

nafunla muxuna nde yii, a yi a ngaxakedenna to,
a makoon sena nde ma, koni a mi kininkinin na
kanna ma, Alaa xanuntenyaan luxi a yi di nayi?
18N ma diine, en ma xanuntenyaan nama findi de
yi falan na tun, fo en kewanle xa a yita pondini.

Xaxiliragidina Ala yctagi



Yoni Singen Sora 3:19 viii Yoni Singen Sora 4:6

19Enna akolonma nanan ma, fa fala en pondini,
en bonen yi sa Ala yetagi. 20 Amasoto Xa en bopena
en yalagi, en na a kolon fa fala Ala gho en bonen
xa, a feen birin kolon. 21 Nanara, n xanuntenne, xa
en bonen mi en yalagi, en xaxili ragidini Ala yetagi.
22En na sese maxodin a ra, en na sotoma nen bayo
ennaayamarine suxuma, enyiakenen feeneliga.
23 A yamarin nan ito ra, a en xa denkeleya a Dii
Xemen xXinla ma, Yesu Alaa Muxu Sugandixina, en
yi en bode xanu alo a en yamarixi kii naxan yi.
24 Muxu yo a yamarine suxu, na kanna Ala yi, Ala
fan na kanni. En na a kolon fa fala Ala en yi, a to
bata a Nii Saripanxin fi en ma.

4

Wule nabine fe

1N xanuntenne, ¢ nama la muxune birin na a
Alaa Nii Sarinanxina e yi, koni € e kepaan fesefese
singen, e yia kolon, niin naxan e tan yi, xa na kelixi
Ala nan ma. Amasoto wule nabi wuyaxi bata mini
dunupa xun xon. 2 € Alaa Niin kolonma ikii nin:
Nii yo a ti a ra fa fala Yesu Alaa Muxu Sugandixin
bata fa fati bendeni, ne kelixi Ala nan ma. 3 Koni
nii yo mia ti Yesu a fe ra, na mi kelixi Ala ma. Alaa
Muxu Sugandixin yaxun niin nan na ra, ¢ naxan
fa fe mexi, anu, a dunupa yi iki.

4 € tan, n ma diine, € fataxi Ala nan na, € bata ne
no. Amasoto senben naxan ¢ tan yi, na gho dununa
gbeen xa. > Dunupa muxune nan e tan na. Nanara,
e dununa feene falama, dununa muxune yi e tuli

mati e ra. % Koni en fataxi Ala nan na. Naxan
Ala kolon, na a tuli matima en xuiin na nen. Koni
naxan mi fataxi Ala ra, na mi a tuli matima en

xuiin na. En na a kolonma na kii nin, niin naxan
findixi pondin kanna ra e nun tantanna niina.

Ala nan xanuntenyaan na

7N xanuntenne, en na en bode xanu, amasoto
xanuntenyaan kelixi Ala nan ma, anu naxan yo
muxun Xanu, na barixi Ala nin, na kanna mon Ala
kolon. 8 Naxan mi a boden xanuma, na mi Ala
kolon, amasoto Ala nan xanuntenyaan na. 9 Ala a
xanuntenyaan yitaxi en na ikii nin: Ala bata a Dii
Xeme keden peen nafa dununa yi, alogo en xa nii
rakisin soto a Xxon ma. 10 Xanuntenyani ito, fa fala
en bata Ala xanu, na xa mi a ra, koni a tan bata

en xanu, a yi a Dii Xemen nafa en yulubi xafari
saraxan na.

11 N xanuntenne, xa Ala bata en xanu na Kkiini,
a lan nen en fan xa en bode xanu. 12 Muxu yo
munma Ala to singen. Koni, Xa en na en bode
xanu, nayi Ala bata lu en yi, a xanuntenyaan fan
bata kamali en yi nayi.

13 En na a kolonma ito nan Xon ma fa fala en
Ala yi, a fan en yi: a to bata a Nii Saripanxin fi en
ma. 14 Nxu bata a to, nxu yi a seren ba bonne xa,
nxu naxa, “Fafe Ala bata a Dii Xemen nafa, a findi
dunupna rakisimaan na.” 15 Naxan na a tiye a ra fa
fala Yesu Alaa Dii Xemen nan a ra, na kanna bata
lu Ala yi, Ala fan na kanni. 16 Alaa xanuntenyana

en xa, en bata na kolon, en mon bata denkeleya a
ma.

Ala nan xanuntenyaan na. Muxu yo lu xanun-
tenyani, na kanna bata lu Ala yi, Ala fan na kanni.
17 Xanuntenyaan kamalixi en tan yi na nan ma,
alogo en xa xaxili ragidin soto lan Kiti Sa Loxona fe
ma. Amasoto en fan luxi nen alo a tan dunupani

ito yi. 18 Gaxu mi xanuntenyani. Xanuntenya
defexin gaxun kedima nen, bayo muxun gaxuma a
fe naxin saranna nan yee ra. Nayi, naxan gaxuma,
na mi kamalixi xanuntenyani.

19Enbata Ala xanu bayo a singe en xanuxi. 20Xa
muxuna a fala, a naxa, “N bata Ala xanu,” koni
a ngaxakedenna ranaxu a ma, wule falan nan na
kannara. Amasoto a angaxakedenna naxan toma,
Xa a mi na xanu, a mi noe Ala Xanue nayi a mi
naxan toma. 21 Anu, a bata yamarini ito so en yii,
a naxa, “Naxan Ala xanuxi, a lan nen na kanna xa
a ngaxakedenna fan xanu.”

S

En bata dununa fe naxine no
1 Naxan yo denkeleyaxi a ma, a Alaa Muxu
Sugandixin nan Yesu ra, a Alaa Diin nan a ra, na
barixi Ala nin. Naxan na Fafe Ala xanu, na bata a

Diin fan xanu. 2En na a kolonma ikii nin a en bata
Alaa diine xanu: en na Ala xanu, en yia yamarine

suxu. 3 Amasoto Ala xanu feen findixi a yamarine
suxu feen nan na. Anu, a yamarine mi goron xan
na en tan xa, ¢ amasoto naxanye birin barixi Ala
yi, ne bata dunupa feene no, anu dununa feene
no feren findixi en ma denkeleyaan nan na. > Nde
dunupna feene noe? Fonaxan na denkeleya Yesu ma
fa fala a Alaa Dii Xemen nan ara.

Sereyaan naxan ba Yesu fe yi
6 Yesu Alaa Muxu Sugandixin nan faxi igen
nun wunla ra.* A mi faxi igen xan gbansan

5:6: Afaxiigen naxan na, nafindixi marafuun misaalara. Yesu
fan nafu nen igeni. Wunla findixi Yesu a faxa feen nan misaala ra.

na, koni e nun a wunla. Alaa Nii Saripanxin
nan na sereyaan bama bayo Nii Saripanxin nan
pondin na. 7 Amasoto sere saxan na Yesu a fe
yi: 8 Alaa Nii Saripanxina, igena, e nun wunla,
ne birin sereya kedenna nan bama. 9 Xa en
muxune sereyaan name, Ala sereyaan gho na xa,
amasoto Ala sereyaan bama a Dii Xemen nan ma
fe yi. 10 Naxan na denkeleya Alaa Dii Xemen ma,
sereyani ito nan na kanna bopeni. Koni xa naxan
mi denkeleya Ala ma, na bata Ala yate wule falan
na amasoto a mi denkeleyaxi Alaa sereya baxin ma
a Dii Xemena fe yi. 11 Awa, na sereyaan ni ito

ra fa fala Ala bata habadan nii rakisin fi en ma.
Habadan nii rakisini ito a Dii Xemen nin. 12 Dii
Xemeni ito nema muxu yo yi, nii rakisin fan na

kanni. Alaa Dii Xemen mi muxun naxan yi, nii
rakisin mi na kanna fan yi.

Habadan Niina fe

13 € tan naxanye bata denkeleya Alaa Dii Xemen
xinla ma, n feni itoe sebexi € ma nen alogo ¢ xa a

kolon fa fala habadan nii rakisina ¢ xa. 14 Xaxili
ragidini ito en yi Ala yetagi fa fala xa en na a

maxodin fefe ra lan a sagoon ma, a en Xuiin

namema nen. 15Xa en na a kolon a a en xuiin
namema nen, nayi en mon a kolon a en na a

maxodin fefe ra, en bata na soto.

16 Xa muxu yo a ngaxakedenna to yulubin lige
naxan mirananma sayaan ma, a xa Ala maxandi
a xa, a nii rakisin fima a ma nen. N naxan ma,
naxan yulubin mi rapanma sayaan ma. Koni
yulubina nde na naxan nananma sayaan ma, n
mi a fale ¢ xa fa fala ¢ xa Ala maxandi na feen

na. 17 Tinxintareyaan birin findixi yulubin nan
na, koni yulubin birin mi rapanma sayaan ma.

18 Enna a kolon fa fala naxan yo bata bari Ala yi,
na miluye yulubin nabe. Amasoto Alaa Dii Xemena
a kantanma. Nanara, Fe Naxin Kanna mi noe sese
ra a xili ma.

19 En na a kolon fa fala en fataxi Ala nan na, en
mon a kolon a dununa birin Fe Naxin Kanna senben
nan bun ma.

20 En na a kolon fa fala Alaa Dii Xemen bata fa,
a yi xaxinla fi en ma alogo en xa Nondin Kanna
kolon. En fan luxi Nondin Kanna Ala yi a Dii
Xemen Yesu Alaa Muxu Sugandixin barakan nin.
Atan nan Nondin Kanna Ala ra, e nun habadan nii

rakisina. .
21 N ma diine, ¢ masiga suxure feene ra.

